
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ 2007-2015 ԹՎԱԿԱՆՆԵՐԻ ՏԱՎԱՐԱԲՈՒԾՈՒԹՅԱՆ ԶԱՐԳԱՑՄԱՆ ԾՐԱԳՐԻ ՇՐՋԱՆԱԿՆԵՐՈՒՄ ՆԵՐԿՐՎԱԾ ԵՎ ՏԱՐԱԺԱՄԿԵՏ ՎՃԱՐՄԱՆ ՊԱՅՄԱՆՈՎ ՏՐԱՄԱԴՐՎԱԾ ՏՈՀՄԱՅԻՆ ԵՐԻՆՋՆԵՐԻ ԴԻՄԱՑ ՄԻ ՇԱՐՔ ՏՆՏԵՍԱՎԱՐՈՂ ՍՈՒԲՅԵԿՏՆԵՐԻ ՊԱՐՏՔԸ ՆԵՐԵԼՈՒ ՄԱՍԻՆ

Հիմք ընդունելով Հայաստանի Հանրապետության քաղաքացիական օրենսգրքի 431-րդ հոդվածը` Հայաստանի Հանրապետության կառավարությունը որոշում է.
1. Թույլատրել Հայաստանի Հանրապետության գյուղատնտեսության նախարարին.
1) դադարեցնել Հայաստանի Հանրապետության կառավարության 2007 թվականի մարտի 22-ի N 336-Ա որոշմամբ հաստատված Հայաստանի Հանրապետությունում 2007-2015 թվականների տավարաբուծության զարգացման ծրագրի շրջանակներում Հայաստանի Հանրապետության գյուղատնտեսության նախարարության և մի շարք տնտեսավարող սուբյեկտների միջև կնքված <<Տարաժամկետ վճարման պայմանով առուվաճառքի>> պայմանագրերով /այսուհետ` Պայմանագրեր/ նախատեսված վճարման ժամկետների կետանցի համար հաշվարկված տույժերով ձևավորված պարտավորությունները` պարտքը ներելու միջոցով,
2) կատարել վերահաշվարկ սույն որոշումն ուժի մեջ մտնելու օրվա դրությամբ Պայմանագրերով նախատեսված վճարման ժամկետների կետանցի համար հաշվարկված և տնտեսվարող սուբյեկտների կողմից վճարված գումարները ամբողջությամբ ուղղել Պայմանագրերով նախատեսված մայր գումարի մարմանը,
3) Պայմանագրերում կատարել համապատասխան փոփոխություններ:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:




ՏԵՂԵԿԱՆՔ - ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ 2007-2015 ԹՎԱԿԱՆՆԵՐԻ ՏԱՎԱՐԱԲՈՒԾՈՒԹՅԱՆ ԶԱՐԳԱՑՄԱՆ ԾՐԱԳՐԻ ՇՐՋԱՆԱԿՆԵՐՈՒՄ ՆԵՐԿՐՎԱԾ ԵՎ ՏԱՐԱԺԱՄԿԵՏ ՎՃԱՐՄԱՆ ՊԱՅՄԱՆՈՎ ՏՐԱՄԱԴՐՎԱԾ ՏՈՀՄԱՅԻՆ ԵՐԻՆՋՆԵՐԻ ԴԻՄԱՑ ՄԻ ՇԱՐՔ ՏՆՏԵՍԱՎԱՐՈՂ ՍՈՒԲՅԵԿՏՆԵՐԻ ՊԱՐՏՔԸ ՆԵՐԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1.
	Անհրաժեշտությունը

	
	     Սույն որոշման նախագծի ընդունումը պայմանավորված է տնտեսավարող սուբյեկտների կողմից տոհմային երինջների համար վճարումների ուշացման հետևանքով տույժերի հաշվարկման արդյունքում գոյացած լրացուցիչ ֆինանսական պարտավորությունները (պարտքերը) ներելու անհրաժեշտությամբ:

	2.
	Ընթացիկ իրավիճակը և խնդիրները

	
	   <<Հայաստանի Հանրապետությունում 2007-2015 թվականների տավարաբուծության զարգացման ծրագրի>> շրջանակներում հանրապետություն է ներկրվել 1811 գլուխ տոհմային երինջներ, որոնք տարաժամկետ վճարման (4 տարվա ընթացքում) պայմանով հատկացվել են 60-ից ավելի տնտեսավարող սուբյեկտների: Վերջիններիս զգալի մասը երինջների դիմաց վճարումները կատարում է ՀՀ գյուղատնտեսության նախարարության հետ կնքված <<Տարաժամկետ վճարման պայմանով առուվաճառքի>> պայմանագրով նախատեսված ժամանակացույցին համապատասխան: Այնուամենայնիվ, որոշ տնտեսավարողներ ուշացումով են կատարում վճարումները, ինչի հետևանքով ձևավորվում են տույժեր, որն էլ իր հերթին լրացուցիչ ֆինանսական պարտավորություններ է ստեղծում տոհմային երինջներ տնօրինող ֆերմերների համար: Այս հանգամանքը լուրջ դժվարություններ է ստեղծում տնտեսավարող սուբյեկտների համար, քանի որ կենդանիների խնամքի և լիարժեք կերակրման համար նախատեսված ֆինանսական միջոցները ստիպված են ուղղել տույժերի հաշվարկման արդյունքում գոյացած պարտքերի մարմանը, ինչի հետևանքով կրճատվում են տոհմասելեկցիոն աշխատանքներին և կերերի ու այլ միջոցների ձեռքբերմանն ուղղված ֆինանսական ռեսուրսները: Ավելին, որոշ տնտեսավարողներ ստիպված դիմում են ծայրահեղ քայլերի` վաճառելով, անգամ սպանդի ենթարկելով վերարտադրության համար նախատեսված կենդանիներին: Հարկ է նշել, որ տնտեսավարող սուբյեկտները իրենց արտադրած կաթը, կաթնամթերքը և միսը իրացնելիս բախվում են մեկ այլ խնդրի, քանի որ մանրածախ առևտրի կետերը և վերամշակող ձեռնարկությունները ձեռքբերված հումքի և սննդամթերքի գումարը ֆերմերներին են վճարում շաբաթներ, երբեմն` ամիսներ անց, ինչն իր հերթին հանդիսանում է տոհմային երինջների դիմաց վճարումների ուշացման պատճառ:

	3.
	Տվյալ բնագավառում իրականացվող քաղաքականությունը

	
	Նախագիծը չի ներառում բնագավառում ներկայումս իրականացվող քաղաքականության փոփոխություն:

	5. 
	Կարգավորման նպատակը և բնույթը

	
	     Նախագծի ընդունման դեպքում տնտեսավարող սուբյեկտների կողմից ուշացած վճարումների համար հաշվարկված տույժերի դիմաց վճարված գումարներն ամբողջությամբ կուղղվեն Պայմանագրով նախատեսված մայր գումարի մարմանը:

	6.
	Նախագծի մշակման գործընթացում ներգրավված ինստիտուտները և անձինք

	
	      Նախագիծը մշակվել է ՀՀ գյուղատնտեսության նախարարության աշխատակազմի կողմից: Նախագծի մշակման աշխատանքներում այլ ինստիտուտներ և անձինք չեն ներգրավվել: 

	7.
	Ակնկալվող արդյունքը

	
	       Իրավական ակտի նախագծի ընդունման դեպքում հնարավորություն կընձեռվի աջակցել ներկրված տոհմային կենդանիների բուծմամբ զվաղվող տնտեսավարող սուբյեկտներին և զգալիորեն թեթևացնել նրանց ֆինանսական բեռը:

	8.
	Այլ տեղեկություններ (եթե այդպիսիք առկա են)

	
	-



	ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐԻ ՎՐԱ ԱԶԴԵՑՈՒԹՅՈՒՆԸ


	1.
	     Նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի նախատեսվում:


	
	ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ ՏԵՂԵԿԱՆՔ 


	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	      Նախագծի ընդունման կապակցությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանում:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	     Նախագծի ընդունման կապակցությամբ միջազգային պայմանագրերով ստանձնված պարտավորություններ չկան:

	3.
	Այլ տեղեկություններ

	
	-


	
	ՏԵՂԵԿԱՆՔ
ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ


	1.
	Հասարակությանը նախագծի մասին իրազեկումը

	
	Հասարակությանը նախագծի մասին չի իրազեկվել:

	2.
	Հասարակության մասնակցությունը նախագծմանը և/կամ քննարկումներին

	
	Նախագծմանը և/կամ քննարկումներին հասարակությունը մասնակցություն չի ունեցել:

	3.
	Այլ տեղեկություններ

	
	-


	




ԱՄՓՈՓԱԹԵՐԹ
<<ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ 2007-2015 ԹՎԱԿԱՆՆԵՐԻ ՏԱՎԱՐԱԲՈՒԾՈՒԹՅԱՆ ԶԱՐԳԱՑՄԱՆ ԾՐԱԳՐԻ ՇՐՋԱՆԱԿՆԵՐՈՒՄ ՆԵՐԿՐՎԱԾ ԵՎ ՏԱՐԱԺԱՄԿԵՏ ՎՃԱՐՄԱՆ ՊԱՅՄԱՆՈՎ ՏՐԱՄԱԴՐՎԱԾ ՏՈՀՄԱՅԻՆ ԵՐԻՆՋՆԵՐԻ ԴԻՄԱՑ ՄԻ ՇԱՐՔ ՏՆՏԵՍԱՎԱՐՈՂ ՍՈՒԲՅԵԿՏՆԵՐԻ ՊԱՐՏՔԸ ՆԵՐԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Հ/Հ
	Առարկության, 
Առաջարկության
Հեղինակը, գրության ստացման
Ամսաթիվը, համարը
	Առարկության, առաջարկության բովադակությունը
	Եզրակացություն
	Կատարված փոփոխություններ

	1.
	ՀՀ ֆինանսների նախարարի պաշտոնակատար
11.04.2014թ.
1/9.7/5859-14
գրության
	1) Նշված բովանդակությամբ նախագիծ ընդունելու դեպքում անհրաժեշտություն է առաջանում փոփոխություններ կատարել նաև տնտեսվարող սուբյեկտների հետ կնքված համապատասխան պայմանագրերում:
2) Բացի այդ, Նախագծում բացակայում են այն տնտեսական հիմնավորումները, որոնք հնարավորություն կտային չկիրառել ուշացած վճարումների համար նախատեսված տույժերը: Ուստի, առաջարկում ենք ոչ թե ուշացած վճարումների համար նախատեսված տույժերը չկիրառել, այլ համապատասխան տնտեսություններին` ուշացած վճարումների համար նախատեսված տույժերի տարաժամկետ վճարման հնարավորություն ընձեռել:

	Ընդունվել է:







Չի ընդունվել:
	Կատարվել է համապատասխան փոփոխություն





[bookmark: _GoBack]Քանի որ վճարումների ուշացման հետևանքով հաշվարկված տույժերի և ժամկետանց պարտավորությունների գանձման համար ձեռնարկված միջոցառումների հետևանքով է, որ տնտեսավարող սուբյեկտները հայտնվել են ծանր ֆինանսատնտեսական վիճակում: Նաև լրացուցիչ ֆինանսական պարտավորություններ տնտեսավարող սուբյեկտների վրա դնելը կարող է վտանգել <<Հայաստանի Հանրապետությունում 2007-2015 թվականների տավարաբուծության զարգացման ծրագրի>> իրականացումը: 

	2.
	Արդարադատության 
նախարարի
պաշտոնակատար
14.04.2014թ.
01/2394-14
գրության
	1. Նախագիծը համապատասխանում է Հայաստանի Հանրապետության  Սահմանադրությանը: 
2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 
3. Նախագծում իրավական այլ ակտերի նորմերի անհարկի կրկնություններ առկա չեն:
4. Նախագծում անհրաժեշտ բոլոր հարցերը կարգավորված են:
5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
6. Օրենսդրական տեխնիկայի կանոնները պահպանված են: 

	
	




